
Riglyne vir die kwytskelding van studiegelde van nagraadse studente indien die eksamineringsproses vertraag is
	Vir aandag attention
	Departmentele voorsitters, studieleiers van alle nagraadse studente wat ingeskryf is vir ’n navorsings-MSc, of PhD in een van die departemente van die Fakulteit Natuurwetenskappe, MSc- of  PhD-student

	Eienaar

	Die Dekaan, Fakulteit Natuurwetenskappe

	Doel
	Om duidelike en regverdige sperdatums daar te stel vir die kwytskelding van studiegelde indien die student se eksamenuitslae afgehandel is voor die einde van die jaar.

	Datum van implementering

	1 Januarie 2009

	Datum van hersiening
	18 Januarie 2022

	Goedgekeur deur
	Fakulteitbestuurskomitee


Neem asseblief kennis: Die bogenoemde kwytskelding van studiegelde is slegs van toepassing op nagraadse studente wat in een van die ag departemente van die Fakuleit Natuurwetenskappe, dus: Biochemie, Plant- en Dierkunde, Chemie en Polimeerwetenskap, Aardwetenskappe, Wiskundige Wetenskappe, Mikrobiologie, Fisika en Fisiologiese Wetenskappe
----------------------------------------------------------------------------------------------------------

Studente, studieleiers, sowel as eksaminatore word daaraan herinner om by die sperdatums te hou, soos jaarliks gekommunikeer in die MSc en PhD dokumentasie, ook beskikbaar op die web by, 
https://stbsp01.stb.sun.ac.za/science/Official%20Documents/web/nagraadsestudente/Word%20weergawes%20om%20te%20edit/KeerdatumGradeplegtigheid.doc
Die onus rus op die studieleiers en nagraadse studente om hulself betyds te vergewis van sperdatums, wat sodanig gestel is om eksaminatore genoegsame tyd te gee om die eksamineringsproses af te handel. 

Indien daar egter grondige redes bestaan vir die laat afhandeling van die eksamineringsproses wat veroorsaak dat die student nie kwalifiseer vir die toekenning van die kwalifikasie by die Maart-gradeplegtigheid nie, kan die studieleier en departementele voorsitter ’n versoek aan die dekaan rig dat die bepaalde student se studiegelde gedeeltelik kwytgeskeld word. So ’n versoek moet skriftelik aan die dekaan gerig word, ná ontvangs van die oorspronklike eksamineringsdokumentasie van alle eksaminatore. Die dekaan sal die gedeeltelike kwytskelding van studiegelde bevestig en die Fakulteitsdirekteur sal die versoek by die Afdeling Studentegelde indien.

Die volgende scenario’s dien as riglyne:
1. Studente wat hulle graad in Maart moet ontvang hoef nie vir daardie jaar te herregistreer nie – ongeag van wanneer hulle tesisse of proefskrifte ingehandig is. Indien die student sy/haar tesis of proefskrif betyds volgens die sperdatums ingehandig het, maar probleme ontstaan met die gevolg dat die tesis of proefskrif nie betyds na die eksaminator(s) gestuur word nie OF waar eksaminatore nie gehou het by die terugstuurdatums nie, met die gevolg dat die eksamineringsproses nie betyds afgehandel is vir die student om in Maart te kan gradueer nie, en waaraan die student geen skuld het nie, moet vir nog ’n akademiese jaar registreer, maar sal kwytgeskeld word van enige studiegelde.
2. Studente wat tesisse of proefskrifte  later as die sperdatum vir die Maart- gradeplegtigheid indien en dus die gradeplegtigheid misloop,  sal slegs 25% van die studiegelde betaal, mits die eksaminering binne die eerste kwartaal van die akademiese jaar afgehandel word.
3. Studente wat tesisse of proefskrifte laat indien volgens die sperdatums, maar vroeg genoeg om eksaminering nog steeds binne die eerste semester af te handel, (wat dus aan die einde van daardie jaar tydens die Desember-gradeplegtigheid die kwalifikasie kan ontvang) sal slegs 50% betaal.
4. Studente wat in die tweede semester (na Junie) tesisse of proefskrifte inhandig, is aanspreeklik vir die volle studiegelde aangesien eksaminering eers aan die einde van daardie jaar afgehandel sal wees.

